
UMS santuni komuniti

di SK Kaingaran

Semai budaya membaca, perkukuh literasi
maklumat, memupuk minat terhadap STEM

TAMBUNAN: Jabatan
Perpustakaan Universiti
Malaysia Sabah (UMS)
menganjurkan Program
Corporate Social Respon-
sibility (CSR) Eksplorasi
Ilmu di SK Kaingaran,
Tambunan, baru-baru ini.

Ia bagi menyemai budaya
membaca, memperkukuh lit-
erasi maklumat serta memu-
puk minat murid terhadap

bidang Sains, Teknologi,
Kejuruteraan dan Matematik
(STEM).

Ketua Pustakawan UMS,
Zawawi Datuk Tiyunin ber-
kata, programitu merupakan
sebahagian inisiatiflibat sama
komuniti UMS yang turut
bertujuan membuka ruang
kepada murid untuk men-
genali potensi diri dan berani
mengejar cita-cita.

“Kami percaya bahawa

pendidikan mampu men-
gubah kehidupan, manakala
ilmu menjadi asas kepada
kemajuan sesebuah masyar-
akat.

“Setiap usaha yang dilak-
sanakan hari ini merupakan
pelaburan untuk masa depan
anak-anak dan generasi akan
datang,” katanya merasmi-
kan program tersebut.

Sepanjang program ber-
langsung, pelbagai aktiv-
iti dilaksanakan termasuk
menceriakan pusat sum-
ber sekolah, menambah
baik kemudahan sekolah,
mengadakan aktiviti pem-
belajaran interaktif serta
menyampaikan sumbangan
buku kepada sekolah.

Zawawiberharap sumban-
gan tersebut dapat diman-

faatkan sepenuhnya sebagai
pemangkin kepada pem-
budayaan amalan membaca
dan pembelajaran sepanjang
hayat.

“Setiap naskhah buku
bukan sekadar bahan bacan,
tetapi merupakan jambatan
kepada ilmu, imaginasi dan
masa depan.

“Ilmu ialah harta yang
tidak akan berkurangapabila
berkongsi, sebaliknya akan
terus bertambah apabila di-
cari dan dimanfaatkan.

“Qlehitujadikan membaca
sebagaiamalan harian, jangan
takut untuk bertanya dan
sentiasalah berusaha menjadi
insan yang lebih baik setiap
hari,” ujarnya.

Beliau percaya SK Kain-

garan berpotensi melahirkan
lebih ramai guru, doktor, ju-
rutera, saintis, usahawan dan
pemimpin yang akan meny-
umbang kepada pembangu-
nan Sabah dan negara.

Sehubungan itu, beliau
berharap program tersebut
menjadi titik permulaan
kepada lebih banyak inisiatif
libat sama komuniti yang da-
patmemberi manfaat kepada
sekolah serta masyarakat
setempat.

Hadir sama wakil Pejabat
Pendidikan Daerah Tam-
bunan, Laura Tiwon; Guru
Besar SK Kaingaran, Carnelia
Rasin; dan Pengarah U-Sci-
ence UMS, Md. Sazali Md.
Salleh.

SANTUNI: Sebahagian pelajar dan guru SK Kaingaran bersama jawatankuasa pelaksana dan sukarelawan.

PENDIDIKAN:Zawawi(tengah)
bersama tetamu lain dan
jawatankuasa pelaksana ber-
gambar kenangan sempena
program itu.

SUMMARIES

Semai budaya membaca, perkukuh literasi maklumat, memupuk minat terhadap STEM

TAMBUNAN: Jabatan Perpustakaan Universiti Malaysia Sabah (UMS) menganjurkan Program Corporate Social Respon sibility
(CSR) Eksplorasi lImu di SK Kaingaran, Tambunan, baru-baru ini. la bagi menyemai budaya membaca, memperkukuhl literasi
maklumat serta memupuk minat murid terhadap

bidang Sains, Teknologi, Kejuruteraan dan Matematik (STEM).

